
Non sum mihi adeo ignotus, Cardinalis munere isto tuo, famaque amplissimi nominis dignissime, ut admodum referre putem, vernacula ne lingua in epistolis ad te dandis utar, an latina, in utraque juxta piane hospes, et qui possim peregrinitatis vel ab anu olitaria facile coargui neque adeo committam, ut ad te vulgari sermone scripta perferatur qualiscumque haec significatio pietatis, pbservantiaeque in te meae non vulgaris. Infantiam in me reprehendas potius quam audaciam, quasi minore te cultu prosequar, quam coli res augustae solent, et prope divinae. Harum quidem in censu te reponit praecellens illa tua sapientia,doctrina, vitae innocentia, eâ ipsa dignitatis purpurâ qua merito refulges, sane major, cui cum ejusmodi humanitas accedat, ut vel ab aliis tuis virtutibus sejuncta mirificos in te hominum amores excimatura videatur, barbarus piane sim, te nisi suspiciam, venererque unico, praesertim tanto tibi beneficio obstrictus, quanti apud me est effusus auctoritatis tuae in me favor, atque animi propensio; nam ne judicii dicam, partim conscientia propriae inscitiae deterreor, partim eruditionis tuae oogitatione tot editis operis ammirandi voluminibus nulli non testatae. Sic enim mecum ipse aliquando. En quo Virum id aetatis, dignitatisque perduxit gloriae de literis partae amplitudo, amorque in eadem sequentes studia, quae ipsi tam egregie cesserunt: tempus, quod nunquam illi vacat aut a sententiae in gravissimis rebus dictione, aut a commentatione, aut a scribendo, quae perditorum turbulentam contumaciam revincant maxime, in meis lucubrationibus communi excussis moneta perlegendis terit, et tantum sese demittit, ut de me, meorumque studiorum ratione, meos sciscitetur: quid agam: quo stylum scriptionis genere exerceam: cujusmodi lectionihus otium oblectem; quod Episcopo perexiguum conmingere omnino, atque pene nullum ipse expertus. Macte immortalitate digne Heros, et nos ad ejus radides speculae adhaerescentes, cujus tu jam cacumen tenes, exemplo, facilitateque ista tua excita; quae te et communi omnium praeconio in coelum

